
Ka-âpacihihk sâpoyowêwin kanâcihcikan 
ta-sîkopâtina pasitêwin kaskâpahtêwin
Pasitêwin kaskâpahtêwin ta-kî-pîhtikwêpayin pîhcâyihk  
kîkiwahk sâpô wâsênamâna, iskwâhtêma, yôhtênikâtêwina, 
sâpoyowêwina êkwa kotaka yôhtênikâtêwina. Êwako ôma  
ta-kî-ayâcihtaw pîhcâyihk sâpoyowêwin iyikohktawin.  
Ôhi pihkwa kaskâpahtêwinihk ta-kî-âstâsihk kiki ki-miywâyâwin.

Êkwâniki nawac ka-sôhkêpayik ta-kî-âstâsihk ohci 
nayêhtâwamahcihowin isi pasitêwin kaskâpahtêwin ta-wîcihikow 
nawac ka-âpacihihk sâpoyowêwin kanâcihcikan, mîna kiskêyihtakwan 
isi yâhkitisiw sâpoyowêwin kanacihcikan, owîkiwahk. Ayisiyiniw 
êkwâna nawac ka-sôhkêpayik ta-kî-âstâsihk ohci âhkosiwina ispîhk ka- 
nôkohisôstam pasitêwin kaskâpahtêwin kikinikâsowak:

• kêhtê-ayak
• ayâwâwasow ayisiyiniw
• ayisiyiniw ka-pîhtwâw
• pêpîwiwak êkwa osk-âyak
• ayisiyiniw ka-atoskêt 

wayawîtimihk
• ayisiyiniw ka-kiyikawêpaycik 

ê-sôhkanhk wayawîtimihk 
sêsâwêwin

• ayisiyiniw asici âhkosiwin 
ahpô katohpinêwin, tâpiskôc:

 ▪ omanicôsimiwin
 ▪ sîwinikanâspinêwin
 ▪ ohpan ahpô mitêh 

âhkosowina

Ka-kî-âpacihâw sâpoyowêwin kanâcihcikan itahto piskihcikamik 
mâna ka-nihta ayâyin. Ôma mîna ta-kî-âciwinam pihkwa ohci 
pasitêwin kaskâpahtêwin êwako piskihcikamikohk.

Sâpoyowêwin kanâcihcikanak êkwânihi pêyako sâpoyowêwin sîkopâtinikan âpacihcikan ka-osîhtâniwan ta-kanâcihtât 
pêyak piskihcikamik. Âhtascikêw pihkwa êkwânima ohci piskihcikamik ka-atoskêmakahkik ka-ocipitam pîhcâyihk 
sâpoyowêwin sâpô sîkopâtinikan êkwânima nakwâtam pihkwa.

Ka-nawasonamin sâpoyowêwin kanâcihcikan
Mihcêt itowahk sâpoyowêwin kanâcihcikan ihtakonwa mîna namôy kahkiyaw 
sâpoyowêwin kanâcihcikana apâtanwa pêh-pêyakwan ta-âhtasta pîhcâyihk 
kaskâpahtêwin pihkwa. Mêkwâc, mistahi ê-âpatahk sâpoyowêwin kanâcihcikanak 
ayâwak Mistahi Âpatêyihtâkwan Pihkwa Sâpoyowêwin (HEPA) sîkopâtinikan.

Natonaw âpacihikan ka-pakitêyihcikâtêk ohci Pamihiwêwin ohci Mîkiwâm  
Âpacihcikan Osîhcikêwin (AHAM).



Nawasona ispîscâw iyikohk piskihcikamikohk kiki ita ka-wî-âpacihtâyin. 
Natona kiki ka-itêyihtakwahk piskihcikamikohk ispîscâwin mîna 
iyikohk kanâcihtaw sâpoyowêwin pimohtatâwin (CADR) ita ohci AHAM 
masinahikatêwin. Ôma masinahikatêwin kikinikâtêw CADR kiki nisto 
oyahowêwina: pîhtwâkan kaskâpahtêwin, asisky êkwa pihko. Ôma CADR 
kiskinwaham tânisi isi itâpacihcikan ê-miyo atoskêmakahk ta-âciwina 
pîhtwâkan kaskâpahtêwin, asisky êkwa pihko. Itêyihta ta-nawasonit 
âpacihcikan asici âstamêhk pêhtâkosiwin nisitawêyihtâkosiwin.

Pasitêwin kaskâpahtêwin, tâpiskôc pîhtwâkan kaskâpahtêwin, 
ihtakon pihkwa. Âpacihta pîhtwâkan kaskâpahtêwin CADR isi 
kiskinohtahiwêwin ispîhk ka-nawasonit sâpoyowêwin kanâcihcikan. 
Kiki pasitêwin kaskâpahtêwin, nawasona sâpoyowêwin 
kanâcihcikan asici kihci âyiwakan pîhtwâkan kaskâpahtêwin CADR 
êwako ka-kî-kaskinêhwit.

Ka-kî-tipahên iyikohk CADR ka-natawêyihtakwahk kiki piskihcikamikohk. 
Isi iyinito kiskinwahikêwin, ôma CADR ohci ki-sâpoyowêwin kanâcihcikan 
ta-kî-iyikohk isko kanakê nîso-nistawâyihk ohci piskihcikamikohk 

ihtêskamik. Tâpiskôc, piskihcikamikohk asici ispiscâwin mitâtaht isko nîsosâp misit iyikohk ispiscâwin mitâtahtomitanaw 
nîsitanaw pimohtêskanawa. Nawac ta-kî-miywâsin ta-âyahk sâpoyowêwin kanâcihcikan asici kaskâpahtêwin CADR 
isko kanakê ayênânêwimitanaw. Ka-âpacihihk sâpoyowêwin kanâcihcikan asici âyiwak CADR êkota piskihcikamikohk 
nawaciko kanâcihtâw sâpoyowêwin tâh-têpi mîna sôhkêsîs. Kîspin ispimayihk 
nawaciko ispâw ayinânêw misit ayiwâkês, sâpoyowêwin kanâcihcikan  
ka-têpakêyimohk kiki misi piskihcikamikohk ta-natawêyihtakwan.

Miyâskawik sâpoyowêwin kanâcihcikanak êkwa kisisikâkan/HVAC sâpoyowêwin 
kanâcihcikanak ka-osihcikâtêk askîwi-pimiy, tâpiskôc pihko maninamowina êkwa 
âhcisîhtâwina, ayis askîwi-pimiy ta-kî-mâkohtâw ki-miywâyâwin. Askîwi-pimiy 
askihkosak êkwa sâpoyowêwin kanâcihcikanak ka-âpacihtacik UV wâskotênikan 
 ahpô nipîwâpoy akohkasamowin mîna osihcikâtêk askîwi-pimiy mîna namôy 
atoskêmakan ta-manina maci pihkwa ohci sâpoyowêwin. Ôma California 
Sâpoyowêwin Itâpacihcikana Mâmawihitowin (CARB) cikâstêpayicikanis 
pimipayihtâwin ayâw masinahikan ohci sâpoyowêwin kanâcihcikana êkwânihi 
kêhcinâhiwêwin kiki wâsaskocêpayîs pisiskêyihcikêwin êkwa askîwi-pimiy 
wayawîpinikêwin.

Ka-miyo âpacihihk ki-sâpoyowêwin kanâcihcikan
Ta-miyo âpacihihk ki-sâpoyowêwin kanâcihcikan:
• kipaha iskwâhtêma êkwa wâsênamâna.
• pimipayiha ki-sâpoyowêwin kanâcihcikan ita piskihcikamikohk ka-nihta ayâyin.
• pimipayiha mitoni iyikohk oyascikêwin. Ka-oyascikihk astamêhk iyikohk ta-kî-

âciwinam âpacihcikan pêhtâkosiwin mâka mîna ta-kî-âciwinan itâpatisiwin.
• kêhcinahow êkwânima ki-sâpoyowêwin kanâcihcikan nahiyikohk ispiscikitow kiki misi piskihcikamikohk  

ita ka-âpacihit.
• ay-asta sâpoyowêwin kanâcihcikan ita sâpoyowêwin pimâpotêw namôy ta-nakinikâtêw ohci âsôsimowina, 

âpacihcikana ahpô kotak kîkwaya pîhci piskihcikamikohk.
• itaha sâpoyowêwin kanâcihcikan ta-nakinamin ka-pîhciyowêyin ahpô tastaw ayisiyiniw pîhci piskihcikamikohk.
• pisiskêyimâ ki-sâpoyowêwin kanâcihcikan ta-kanâcihit ahpô mîskotasta sîkopâtinikan ka-itêyihtakwahk  

ohci osîhcikêw.
• âciwini pimohtatâwin pîhcâyihk sâpoyowêwin misiwanâcihcikêwin, tâpiskôc pîhtwâwin, ka-saskahamin 

miyâhkasikan ahpô wâsitêpimâkana, âpaciha kotawânâpisk mîna âpacihta kanacihcikana êkwânihi ta-kî-mêkiw 
mistahi iyikohk tahtahkwâw ohci nêsowisiwin iyinito kikawinamowina.

Kiki ayiwâk kiskêyihtamohiwêwin ohci pîkiskwâtamowina êwako nisitohcikâtêw isi pasitêwin 
kaskâpahtêwin êkwa miywâyâwin, mahti kiyokê Pasitêwin kaskâpahtêwin êkwa ki-miywâyâwin.

Kiki kiskinohtahiwêwin ohci pîhcâyihk sâpoyowêwin êkwa ka-âpacihtahk sâpoyowêwin kanâcihcikana 
mêkwâc âsôpayiwin, mahti kiyokê kiskinohtahiwêwin ohci pîhcâyihk sâpoyowêwin pâskinikêwin.

Kîspin ki-ayân HVAC 
pamihcikêwin, ka-kî-
wîcihiwân ta-âhtastâyin 
pihkwa ohci pîhcâyihk 
sâpoyowêwin isi:

• asta kihci ayiwâkan 
sâpoyowêwin 
sîkopâtinikan mîna 
mîskotasta ispîhk  
ka-itêyihtâkwahk ohci 
osîhcikêw sîhkimiwêwin

• pimipayiha kisisikâkan 
tahkiyawêhikan wâh-
wîpac ta-sîkopâtina 
pîhcâyihk sâpoyowêwin

*CADR ohci ki-sâpoyowêwin kanâcihcikan 
ta-kî-iyikohk kanakê nîso-nistawâyihk ohci 
piskihcikamikohk ihtêskamikohk iyikohk ispiscâwin

mitâtaht 
misit

nîsosâp 
misit

ayinânêw 
misit

https://ww2.arb.ca.gov/list-carb-certified-air-cleaning-devices
https://ww2.arb.ca.gov/list-carb-certified-air-cleaning-devices
https://www.canada.ca/en/health-canada/services/publications/healthy-living/infographic-improve-indoor-air-quality.html
https://www.canada.ca/en/health-canada/services/publications/healthy-living/using-portable-air-cleaner-wildfire-smoke.html
https://www.canada.ca/en/public-health/services/diseases/2019-novel-coronavirus-infection/guidance-documents/guide-indoor-ventilation-covid-19-pandemic.html

